
<<Հայաստանի Հանրապետության կառավարության 2005 թվականի սեպտեմբերի 8-ի թիվ 1616-Ն որոշման մեջ լրացումներ կատարելու մասին>> 

ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
	1. Ներկայացված նախագծի նախաբանում անհրաժեշտ է հղում կատարել «Իրավական ակտերի մասին» ՀՀ օրենքի ոչ թե 70-րդ հոդվածի 2-րդ մասին, այլ` 70-րդ հոդվածի 1-ին մասին, քանի որ նախագծով նախատեսվող փոփոխությունների նպատակը պայմանավորված է հիշյալ ակտերում նախատեսված առանձին իրավահարաբերությունների կարգավորման առանձնահատկությունների փոփոխման անհրաժեշտությամբ:
	Ընդունվել է:
	Որոշման նախագծի նախաբանը շարադրվել է հետևյալ խմբագրությամբ.

«Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով՝ Հայաստանի Հանրապետության կառավարությունը որոշում է.»:

	
	2. Նախագծի 1-ին կետում «ձեռնարկատիրական գործունեության հետևյալ տեսակներով» բառերն անհրաժեշտ է փոխարինել «հետևյալ բովանդակությամբ նոր պարբերություններով» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:
	Ընդունվել է:
	Որոշման նախագծի 1-ին կետը շարադրվել է հետևյալ խմբագրությամբ.

«Հայաստանի Հանրապետության կառավարության 2005 թվականի սեպտեմբերի 8-ի` «Հիդրոերկրաբանական մոնիտորինգի կենտրոն» պետական ոչ առևտրային կազմակերպություն ստեղծելու մասին» N 1616-Ն որոշման  3-րդ կետը լրացնել հետևյալ բովանդակությամբ նոր պարբերությւոններով.»: 



	
	3. Նախագծի 2-րդ կետում «մեկամսյա ժամկետում» բառերից առաջ անհրաժեշտ է լրացնել «որոշումն ուժի մեջ մտնելուց հետո» բառերը:
	Ընդունվել է:
	Որոշման նախագծի 2-րդ կետը շարադրվել է հետևյալ խմբագրությամբ.

«2. Հայաստանի Հանրապետության բնապահպանության նախարարին` որոշումն ուժի մեջ մտնելուց հետո մեկամսյա ժամկետում  կատարել  սույն որոշումից բխող համապատասխան  փոփոխությունները «Հիդրոերկրաբանական մոնիտորինգի կենտրոն» պետական ոչ առևտրային կազմակերպության  կանոնադրության մեջ  և ապահովել  դրա պետական գրանցումը:»:


	ՀՀ  տարածքային կառավարման նախարարության
ջրային տնտեսության պետակա կոմիտե
	Որոշման նախագծի 1-ին կետի 3-րդ պարբերությունը (ջրառի սահմանային մեծությունների և կեղտաջրերում պարունակվող վնասակար նյութերի թույլատրելի սահմանային արտահոսքի վերաբերյալ) չի համապատասխանում ՙՙԻրավական ակտերի մասին՚՚ ՀՀ օրենքի 2-րդ և 6-րդ հոդվածների պահանջներին: 

Հաշվի առնելով վերը նշվածը, առաջարկվում է որոշման նախագծի 1-ին կետի 3-րդ պարբերությունը հանել: 
	Չի ընդունվել, քանի որ անհասկանալի է որոշման նախագծի 1-ին կետի 3-րդ պարբերության անհամապատասխանությունը «Իրավական ակտերի մասին» ՀՀ օրենքի 2-րդ և 6-րդ հոդվածների պահանջներին:

Հաշվի առնելով, որ օրենքի 2-րդ հոդվածով սահմանվում է, թե ինչ  է իրենից ներկայացնում իրավական ակտը և ինչպիսի ակտեր կարող են լինել, իսկ 6-րդ հոդվածով սահմանվում են Հայաստանի Հանրապետությունում նորմատիվ իրավական ակտեր ընդունելու իրավասություն ունեցող մարմինները, ամբողջությամբ անհիմն է արված դիտողությունը և վերը նշված պարբերությունը չէր կարող հակասել կամ չհամապատասխանել օրենքի նշված հոդվածներին:


	

	
	Առաջարկվում է հստակեցնել որոշման նախագծով նախատեսվող ձեռնարկատիրական գործունեության ֆինանսավորման աղբյուրները, նկատի ունենալով, որ այդ աշխատանքների դիմաց վճարումներ կատարելու համար ջրամատակարարման և ջրահեռացման ծառայություններ մատուցող ընկերությունների կողմից համապատասխան գումարներ նախատեսված չեն:

Հարցի կարգավորման նպատակով առաջարկվում է որոշման նախագծի 1-ին կետի 2-րդ, 4-րդ, 5-րդ ու 6-րդ պարբերություններում նախատեսվող գործունեության տեսակները տարածել միայն ստորերկրյա ջրերի նոր հանքավայրերի` ջրաղբյուրների, հորատանցքերի, բնաղբյուրների և սանիտարական պահպանման գոտիների վրա:


	Չի ընդունվել, քանի որ «Պետական ոչ առևտրային կազմակերպությունների մասին» ՀՀ օրենքով սահմանված կարգով հիմնադիրը կազմակերպությանն իրավասություն է տալիս զբաղվելու որոշակի ձեռնարկատիրական գործունեությամբ:

Ինչ վերաբերում է այն առաջարկությանը, որ գորունեության տեսակները տարածվեն այս կամ այն հարաբերությունների վրա, ամբողջությամբ անհասկանալի է և սույն որոշման կարգավորման առարկա չի կարող հանդիսանալ, քանի որ այդ հարաբերությունները կարգավորվում են օրենսդրական այլ ակտերով:
	

	ՀՀ ԿԱ պետական եկամուտների կոնիտե
	Նախագծի վերաբերյալ  դիտողություններ և  առաջարկություններ չկան:
	
	


